
Pou Piblikasyon Imedyat: 13 novanm 2012

GOUVENE CUOMO LANSE KOMISYON MORELAND POU MENNEN ANKET AK FE ETID SOU FASON
KONPAYI SEVIS PIBLIK YO TE PREPARE POU OURAGAN AN AK JERE LI; POU REKOMANDE REFOM POU
REVIZE REGLEMAN TOUT SISTEM NAN POU JERE IJANS YO Pl BYEN

Komisyon an Pral Mennen Ankét sou Preparasyon Konpayi yo, epi L ap Fé Rekomandasyon pou
Amelyore Repons lan Pidevan pou Gwo Ensidan Metewolojik yo

Jodi a, Gouvené Andrew M. Cuomo te siyen yon Dekré Egzekitif pou kreye yon komisyon anba Lwa
Moreland ki pral mennen ankét sou repons, preparasyon ak jesyon konpayi sevis piblik New York yo
aveék gwo ouragan ki frape eta a nan de (2) dénye ane yo, tankou Ouragan Sandy ak Irene, ak Tanpet
Twopikal Lee.

Komisyon an ap gen ekip k ap fe yon revizyon apwofondi sou tout aksyon konpayi engji yo te fe anvan ak
apre ijans sa yo, epitou | ap fé rekomandasyon espesifik pou fé refom ak modenize sipévizyon, regleman,
ak jesyon sévis distribisyon enéji nan New York.

Gouvene Cuomo di konsa, “Depi Tanpet Twopikal Lee, pou rive nan Ouragan Sandy, nan de (2) denye
ane yo, New York te fé eksperyans avek kek nan katastwof natirel grav nan istwa eta nou an. Pandan n
ap retounen nan aktivite nou apre pi gwo ensidan metewolojik ki fét souvan, nou dwe etidye ak aprann
nan eksperyans pase sa yo pou nou prepare pou pidevan.”

Manda Komisyon an gen ladan egzamine ak fe rekomandasyon pou fé refom nan responsablite ak
misyon repetitif NYPA, LIPA, NYSERDA, ak Komisyon Sévis Piblik la. Jan sa pwouve nan Ouragan Sandy,
konplikasyon enstitisyon kontwol, ajans ak otorite eta a, ak préske tout enstitisyon gouvénman an te
lakoz yon sistém sevis piblik ki pa fonksyonél.

Komisyon an ap gen pouvwa pou asiyen temwen pou prezante ak egzamine temwayaj yo sou séman.
Men manm ki nan Komisyon an:

Ko-Prezidan Robert Abrams, ansyen Pwokire Jeneral Eta New York
Ko-Prezidan Benjamin Lawsky, Sipe-Entandan Depatman Sevis Finans

Peter Bradford, ansyen Prezidan Komisyon Sevis Piblik

Tony Collins, Prezidan Clarkson University

John Dyson, ansyen Prezidan New York Power Authority

Rev. Floyd Flake, Pasté ki pi Ansyen nan Greater Allen African Methodist Episcopal Cathedral

Mark Green, ansyen Defansé Piblik Minisipalite Vil New York

Joanie Mahoney, Egzekitif Konte Onondaga

Kathleen Rice, Pwokire Distri Konte Nassau

Dan Tishman, Vis-Prezidan nan AECOM Technology Corporation, ak Prezidan ak Direkte Jeneral Tishman
Construction Corporation

Dekre Egzekitif ki kreye Komisyon an endike anba la a:

DEKRE EGZEKITIF

DEZIYASYON DAPRE SEKSYON 6 LWA EGZEKITIF LA

ALOSKE, apati 29 oktodb 2012, Ouragan Sandy te lakdz gwo blakawout toupatou nan Long Island, New
York City, Westchester, Rockland ak nan konte toupre yo, ki afekte plis pase de (2) milyon kliyan,
ansanm avek katreven-dis pousan kliyan nan Long Island; epi

ALOSKE, ijans ouragan an te afekte, anpil milye biznis ak founisé sévis prive ak piblik tou ki gen
responsablite pou pwoteje sante ak sekirite Nouyoke yo, tankou lopital, kay adilt, kay retrét ak 10t kay k
ap sévi moun ki gen andikap ak Iot bezwen espesyal; epi

ALOSKE, ijans ouragan an te bloke sistém transpo piblik prensipal yo, tankou sévis transpd an mas, pon,
tinel, wout ak plizyé wout navigab, toupatou nan rejyon an; epi

ALOSKE, blakawout la te gen konsekans negatif sou plizye kalite 16t sistém enpotan tankou sévis
kominikasyon, teminal ak estasyon gazolin, distribisyon gaz natirel nan kay yo ak nan distribisyon vape
nan gwo kay ak bilding komesyal, epi

ALOSKE, nan dat 7 novanm 2012, yon tanpét ki vini avék gwo néj te agrave soufrans moun yo, domaj
nan pwopriyete yo, ak blakawout ki te genyen nan menm zon ki te afekte nan Ouragan Sandy; epi

ALOSKE, sispansyon pwodiksyon kouran an ki te dire anpil tan ak pakét domaj nan 16t sistém enpotan yo
nan anpil kominote, katye ak zon endistriyel, ak kontinyasyon liy kouran ki tonbe, te menase sante ak
sekirite Nouyoke yo, epi sa te redui konfyans piblik la nan sistem sevis piblik la; epi

ALOSKE, nan mwa out ak septanm 2011, akoz Ouragan irene ak Tanpét Twopikal Lee, plis pase yon
milyon kliyan nan Eta New State pa t gen kouran, epi kek kominote te nan blakawout pou yon tan pi long
ki pa t gen konsekans selman sou Long Island, New York City, Westchester, Rockland ak konte toupre yo,
men tou nan konte Albany, Broome, Chenango, Chemung, Clinton, Columbia, Delaware, Dutchess,

Essex, Franklin, Fulton, Greene, Hamilton, Herkimer, Montgomery, Oneida, Otsego, Rensselaer,
Saratoga, Schenectady, Schoharie, Tioga, Tompkins, Warren ak Washington; epi

ALOSKE, nan mwa desanm 2008, yon tanpét glas te lakoz plis pase 300.000 kay nan blakawout nan Eta
New York, epi anpil kliyan te toujou san kouran yon semen apre ouragan an; epi

ALOSKE, evénman nouvo ak pase sa yo endike planifikasyon ak pwosedi pou repons pou ijans nan sévis
piblik dwe prevwa fiti ijans epi yo dwe prepare.

ALOSKE, sévis piblik yo gen obligasyon pou bay sévis ki pwoteje, konvnab ak fyab pou piblik Ia; epi

ALOSKE, pandan Komisyon Sévis Piblik Eta New York se ajans kontwol ki gen responsablite pou sipévize
sevis piblik prive ki nan Eta New York, gen yon konplikasyon nan |ot enstitisyon kontwol, ajans eta,
otorite, ak préske tout enstitisyon gouvenman tankou, men pa selman, New York Power Authority, Long
Island Power Authority, ak New York State Energy and Research Development Authority, ki gen manda
repetitif, jiridiksyon ak responsablite yo te lakoz yon sistem sevis piblik ki pa fonksyonel; epi

ALOSKE, yo te poze kesyon serye sou konpetans jesyon, estrikti, resous, estrikti kontwol ak sipévizyon
sevis piblik pou asire preparasyon efikas pou katastwof natirel yo epi pou sevis piblik ki nan Eta sa a bay
repons pou yo, sitou apre ogmantasyon frekans ak entansite katastwof sa yo ak lisans, sétifikasyon,
sipevizyon ak regleman endistri en&ji nan New York anba lwa ki egziste; epi

ALOSKE, pou toujou gen konfyans piblik nan distribisyon sévis enpotan yo nan sévis piblik, li nan entere
piblik la pou etidye, egzamine, mennen anket, ak revize chak eleman distribisyon enéji a nan Eta New
York; epi

ALOSKE, Atik IV, Seksyon 3, Konstitisyon New York bay Gouvéné Cuomo obligasyon pou verifye si lwa yo
egzekite toutbon;

KOUNYE A, kidonk, mwen, ANDREW M. CUOMO, Gouvéne Eta New York, akoz otorite Konstitisyon an ak
lwa Eta New York ban mwen, odone sa ki endike anba la a:

1. Dapre Seksyon 6 Lwa Egzekitif, mwen deziyen yon Komisyon pou: (A) etidye, egzamine,
mennen ankét ak revize: (i) preparasyon ak repons sevis piblik yo pou ijans pandan ak apre
evenman metewolojik ijans, tankou pefomans sevis piblik pandan ak apre evénman metewolojik
ijans; (ii) konpetans lwa, rég, regleman ak pwosedi ki la anrapo avek preparasyon sevis piblik yo
pou ijans; (iii) konpetans pwosedi sipévizyon ak aplikasyon ki la deja; (iv) estrikti, 0ganizasyon,
posesyon, finansman, kontwol, jesyon ak pratik sevis piblik jan yo afekte preparasyon ak repons
pou ijans; epi (v) distribisyon sevis piblik nan Eta New York anba estrikti kontwol legal ki egziste,
tankou men pa selman, jiridiksyon, responsablite ak misyon New York Power Authority, Long
Island Power Authority, New York State Energy and Research Development Authority, ak
Komisyon Sevis Piblik la; (B) rapote ak fe rekomandasyon pou chanjman lejislatif, chanjman nan

régleman ak chanjman kontwol, ak refom, jan yo kwe li apwopriye nan estrikti, jesyon ak pratik
sevis piblik yo, pou pi byen pwoteje ak sevi enterée piblik anrapo avek preparasyon ak repons pou
ijans, ak distribisyon sevis piblik ki pwoteje, fyab ak bon kalite; epi (C) revize nenpot lot zafe
oswa aktivite ki ka afekte pwoblém ki espesifye la anvan;

2. Komisyon an gen pouvwa pou bay asiyasyon pou prezante, epitou li gen dwa pou aplike
prezans temwen yo; pou administre deklarasyon sou seman, oswa konfimasyon, epitou pou li
egzamine temwen ki fé seman yo; pou mande pwodiksyon nenpot liv, dosye oswa papye li kwe
ki enpotan, oswa dokiman nan nenpot ankét, egzaminasyon oswa revizyon; epitou pou li fe
nenpot 10t fonksyon ki nesese oswa apwopriye pou fé devwa ak responsablite fonksyon an,
epitou mwen bay ak akode li tout pouvwa ak otorite yo ka bay oswa akode moun mwen deziyen
yo pou objektif sa a anba otorite seksyon sis Lwa Egzekitif la. Komisyon an ka egzéese nenpot
pouvwa nan tet ansanm avek nenpot lot enstitisyon oswa ajans gouvénman an.

3. Komisyon an dwe bay yon rapo ak keék rekomandasyon le travay li fini, epi li ka bay rapo ak
rekdmandasyon pwovizwa, preliminé ak chak peryod.

4. Nan limit Dekre Egzekitif sa a, “sevis piblik” vle di enstitisyon ki angaje nan distribisyon kouran
elektrik, gaz ak vape.

5. Chak depatman, ajans, fonksyon, divizyon, konsey administrasyon, biwo, konsey, otorite ak
sosyete avantaj piblik dwe kolabore avék Komisyon an, epitou yo dwe bay tout enfomasyon ak
asistans, jan li detémine yo nesesé avek rezon pou ranpli fonksyon li.

F E T anba siyati mwen ak So Prive Eta a nan Vil Albany, nan trézyém jou mwa novanm nan ane de mil

GOUVENE A

Sekreté Gouveneé a

